
ÁŠŠI  Huksenlohpi 
 
OHCCIT Camping Lapinkylä Utsjoki Oy  
 
HUKSENBÁIKI  890-401-0004-0017 
 Miessipolku 10, 99980 UTSJOKI 
 Olles eanasadji 
Viidodat 10786 m² 
Sajádatláva jahki 2025 
 
DOAIBMABIDJU Camping-guovllu huksen 
 
 Huks.nr Fásta huksendovddaldat Doaibmabidju 
HUKSEHUSAT 4273 Parkerenguovlu ođđa huksehus 
 
Doaibmabiju maŋŋá Huks.nr. Geavahanulbmil Geard.viid.;Huksl.viid.Ollisl.viid.

 Geassu 
 
Lassečielggadeapmi Campingguovlu huksejuvvo viessobiillaid/ -vovnnaid várás, guvlui 

bohtet 18 biilabáikki ja 10 daid dahkko ng. patio biilabáikki 
doaibmanguovllu vuođđun. 

 
Ovdageahčadeamit ja gullan 
 
 Lohpeohcamuša johtui bidjamis lea almmuhuvvon ja ránnjáid leat 

gullan RakL 63 § mielde. Ránnjáide lea várrejuvvon dilálašvuohta 
ovdanbuktit iežaset oaiviliid. Fuomášahttimat eai leat boahtán. 

 
PLÁNEJEADDJIT Váldoplánejeaddji Markku Eelis Porsanger, 

hukseninšenevra 
   
CEALKÁMUŠAT 
 
Cealkámuša addi Gádjuneiseválddi cealkámuš 
Cealkámuš bvm 28.11.2025 
Cealkámuša boađus cealkámuš 
Sisdoallu Beavdegirjenr 85 809  

  
Bivddiidet cealkámuša prošeavttas, mas plánejuvvo 18 biilabáikki 
camping guovllu huksen   
čujuhusas Miessipolku 10.  
  
Cealkámuša ráhkadettiin lei geavaheames:  
13.11.2025 beaiváduvvon sajádatsárggus  
  
Fuomášumit:  
1.  Plánas eai lean meroštallojuvvon báikkiid ja struktuvrraid 
gaskkat. Gaskkaid galggašii merket. (379/2011 9§)  



Ohcejoga gielda MEARRÁDUS  
Huksendárkkisteaddji    
 
Lohpedovddaldat 25-0021-RL 08.12.2025 § 22 Siiidu 2 
 

2. Plánas eai leat almmuhuvvon guovllu álgočáskadangálvvut. 
(379/2011 14§)  
3.  Sávdnevistti gaska vovdnabáikkiide ii leat almmuhuvvon. 
Galgá almmuhit. (379/2011 9§)  
  
(Rávan gaskkaid, álgočáskadangálvvuid ja eará gáibádusaid 
dievvama árvvoštallamis sáhttá geavahit Suomen Pelastusalan 
Keskusjärjestö (Suoma Gádjunsuorggi 
Guovddášorganisašuvnna) Leirintäalueen turvallisuusopas 
(Camping-guovllu dorvvolašvuođaráva) -diehtočállosa.  
  
  
Hermanni Uimaniemi  
Boarrásut buollindárkkisteaddji  

 
Cealkámuša addi Gádjuneiseválddi cealkámuš 
Cealkámuš bvm 03.12.2025 
Cealkámuša boađus cealkámuš 
Sisdoallu Beavdegirjenr 85 879  

  
Bivddiidet cealkámuša prošeavttas, mas plánejuvvo 18 biilabáikki 
camping guovllu huksen   
čujuhusas Miessipolku 10.   
  
Cealkámuša ráhkadettiin lei geavaheames:  
13.11.2025 beaiváduvvon sajádatsárggus (sávdnevisti 
sihkkojuvvon eret)  
Vástta fuomášumiide, mat leat dahkkon ovddit (28.11.2025 / 
84809) cealkámuššii čujuhemiin  
  
Fuomášumit:  
  
1) Vástádusas báikkiid gaskan lea almmuhuvvon 3 mehtera.  
Spek rávvagis (Suomen Pelastusalan Keskusjärjestö 
Leirintäalueen turvallisuusopas čuokkis 4.6) unnimus gaskan lea 
dorvvolašvuođa dáfus meroštallojuvvon 4 mehtera. Čielggadusas 
ii leat ákkastallojuvvon manin gaska lea unnit go rávvagis. 
Gádjuneiseváldi ávžžuha, ahte geavahuvvo unnimustá 4 mehtera 
suodjegaska.  
  
2. Vástádusas álgočáskadangálvvuid áigot bidjat Spek rávvaga 
mielde. Vástádusas čujuhit resepšuvdnii, mii ii leat merkejuvvon 
plánaide, jus resepšuvdna boahtá guvlui, dan galgá merket 
sárgosiidda. Gádjuneiseváldi ávžžuha ahte álgočáskadangálvvuid 
báiki merkejuvvo plánii. Dan lassin vástádusas 
álgočáskadangálvvuid evttohit dievasmahttit čáhcelihtiin ja 
givnniiguin. Jus guovlu geavahuvvo maiddái dálvet, dan galgá 
váldit maid vuhtii.  

Hermanni Uimaniemi  
Boarrásut buollindárkkisteaddji  
  

 
Cealkámuša addi Birassuodjalaneiseválddi cealkámuš 
Cealkámuš bvm 28.11.2025 
Cealkámuša boađus cealkámuš 
Sisdoallu Ohcejoga gieldda birassuodjalaneiseválddi cealkámuš 

plánejuvvon campin-guovllus čujuhusas Miessipolku 10  
  
Jus campin-guovlodoaibma viiddiduvvo maŋŋá nu ahte 
viessovovnnaid, tealttáid, barttaid dahje eará sullasaččaid 
ollislašmearri stuorru 25, galgá doaibmi dahkat Ohcejoga gieldda 
birassuodjalaneiseváldái olgunastinlága (ulkoilulaki) (606/1973) 
20 § mielde almmuhusa.   
  
Ohcci lea almmuhan Ohcejoga gieldda birassuodjaleami 
eiseváldái dievasmahttimis, ahte buot guovllu bázahusčázit ja 
septitáŋkkain gurrejuvvon loahkebázahusat luitojuvvojit 
bázahusčáhcefierpmádahkii.   
Plánejuvvon camping-guovllu huksema sáhttá čađahit ohcci 
almmuhan vugiin.  

 
ČUVVOSAT Ránnjá gullan  
 Váldegirji  
 Cealkámuš   
 Sajádattevnnet  
 Eará gádjuneiseválddi plána  
   
 

MEARRÁDUS Mearridan huksenlága ja dan vuođul addojuvvon njuolggadusaid 
ja mearrádusaid vuođul mieđihit lobi ja nannet ovdanbukton 
tevnnegiid čuovvunláhkai čuovvovaš eavttuiguin: 

 
 Vistevovdna- ja biilabáikkiid ja daid struktuvrraid (omd. patiot) 

gaskkat galget leat unnimustá 4 mehtera. Unnimusat 4 mehtera 
gaskkat galget leat maiddái ránnjágiddodagaid rájis.  
  
Addojuvvon cealkámušaid galgá čuovvut.  
  
Plánaid galgá beaividit ovdal bargguid álggaheami ja daid galgá 
doaimmahit huksenbearráigehččui. 
 

Bargojođiheaddjit Huksenbarggu ii oaččo álggahit ovdalgo huksenbearráigeahču 
eiseváldái lea čálalaččat almmuhuvvon gelbbolašvuođaeavttuid 
deavdi:  
 

 - Huksenbarggu vástideaddji bargojođiheaddji 

 Vástideaddji bargojođiheaddji vástida vuođđo-, ruvden- ja 

ráhkadusdárkkistusas.  
 

Geahčadeamit Huksenbarggus galgá almmuhit huksenbearráigeahččoeiseváldái 
ja barggu ollašuhttima eaktun leat čuovvovaš doaimmaid ja 
geahčademiid čađaheapmi:   
 

 - Loahppageahčadeapmi 
 
Eará mearrádusat, maid galgá váldit vuhtii 
 
 - Son guhte álgá huksenprošektii, galgá fuolahit ahte huksen 

čađahuvvo huksenlága ja dan vuođul addojuvvon njuolggadusaid 
ja mearrádusaid (huksenláhka ja Mk) ja maid mieđihuvvon lobi 
mielde.  
- Plánejeaddjit galget sihkkarastit, ahte huksen ollašuhtto Suoma 
huksenmearrádusaid mielde.  
- Huksenprošektii álgi olmmoš galgá maid oasistis fuolahit 
huksenbarggu doarvái buori bearráigeahčus ja dárkkisteamis.  
- Huksemis galgá čuovvut guovllu lávvamearrádusaid dahje 
lávvekeahtes guovllus gieldda huksenortnega.  
- Huksemis galgá čuovvut addojuvvon cealkámušaid.  
- Huksemis galgá doarvái bures váldit vuhtii rádona 
(RT-rávakoarta 81-11099).   
- Vissui galgá gárvvistit geavahan/fuolahusgirjji.  
- Huksenbargoeatnamis galgá doallat huksenbarggu 
dárkkistanáššegirjji.  
- Bázahusčáziid galgá gieđahallat ásahusa mielde (rávvagat 
bieđggoássanguovlluide ee. RT-koarttas 66-11133).   
- Fabrihkas ráhkaduvvon árraniid ja suovvabohcciid sadjái 
bidjamis galgá čuovvut unnimustá daid suodjegaskkaid, maid 
ráhkadeaddji lea addán.  
- Huksenbearráigeahču eiseváldi sáhttá dahkat huksenbarggu 
áigge soittolaš dárkkistusaid huksenbargoeatnamii.  
- Huksenprošektii álgi olmmoš galgá fuolahit, ahte dieđut mat 
eaktuduvvojit burginmateriála- ja huksenbázahusčilgehusas, 
almmuhuvvojit Suoma birasguovddáža bajásdoallan 
diehtovuđđui, jos bázahus- ja burginmateriálaid mearri ii leat 
uhcánaš (huksenláhka 16§).   

 

Mearrádusa diehtunaddin  
 Mearrádus lea gulahuvvon Ohcejoga gieldda diehtofierpmádagas 

09.12.2025. Gehččojuvvo, ahte mearrádusas lea ožžojuvvon 
diehtu čieža beaivve geažes das, go mearrádus lea gulahuvvon 
almmolaš gulahusain. Mearrádusa diehtunoažžunbeaivi lea 
16.12.2025.  

Huksenbarggu álggaheapmi 
 
 Huksenbarggu ii oaččo álggahit ovdalgo lohpi lea lágafámolaš 

16.01.2026, jos álggahanlohpi ii leat mieđihuvvon.  
 

Atnuiváldin Vistti dahje dan oasi ii oaččo váldit atnui ovdalgo dat lea 
geahčadeamis atnui dohkkehuvvon.  
 

Lobi fámusorrun Huksenbarggu galgá álggahit maŋimustá 16.01.2029 ja fidnet 
gárvvisin maŋimustá 16.01.2031. Lohpi healbá jos fámusorrunáigi 
ii erenomáš siva geažil guhkiduvvo.  
 

 OHCEJOHKA 08.12.2025 
 
 

 

 
Vuolláičálli Joni Kiemunki 
Huksendárkkisteaddji 
 
Diehtun MÁKSU:  

  
Vuođđomáksu 250 €  
Viidodaga mielde 0,1 ha badjel manni oasis 7,5 € * 0,1 ha = 7,5 € 
Ránnjáid gullan 4 * 50 € = 200 €  
  
Oktiibuot 457,5 €  
  
Sierra rehket. 

VUIGENGÁIBÁDUSRÁVVAGAT 
 
 Dán mearrádussii duhtameahttun olmmoš sáhttá dahkat čálalaš 

vuigengáibádusa. Mearrádussii ii oaččo ohcat nuppástusa 
duopmostullui váidimiin.  
  
  
Vuigengáibádusvuoigatvuohta 
  
Vuoigatvuohta vuigengáibádusa dahkamii lea:  
  
- bálddalas dahje buohtalas giddodaga dahje eará viidodaga 
oamasteaddjis dahje hálddašeaddjis;  
- dakkár giddodaga dahje eará viidodaga oamasteaddjis ja 
hálddašeaddjis, gean huksemii dahje eará atnui mearrádus sáhttá 
mearkkašahtti láhkai váikkuhit;  
- sus, gean ássamii, bargamii dahje eará áššiide prošeakta sáhttá 
fuopmášahtti láhkai váikkuhit;  
- sus, gean vuoigatvuhtii, geatnegasvuhtii dahje ovdui mearrádus 
njuolga váikkuha;  
- gielddas;  
- ránnjágielddas, man eanageavaheami plánemii mearrádus 
váikkuha;  
- museaeiseválddis, jos mearrádus guoská riikkaviidosaččat 
dahje eanagottálaččat mearkkašahtti suodjaluvvon 
huksenčuozáhaga;  
- eará eiseválddis dan doaibmaisuorgái gullevaš áššiin, ja;  
- dan doaibmaguovllus registerejuvvon servošis, man ulbmilin lea 
birrasa-, dearvvašvuođa- dahje luonddusuodjaleami ovddideapmi, 
jos huksenlohpi guoská vistti prošeavttas, masa heivehuvvo 
birasváikkuhusaid árvvoštallanmeannudeamis áddojuvvon láhka.  
  
Jos huksenlobis meroštallon huksen mearkkaša burginlobi 
eaktudeaddji riikkaviidosaččat dahje eanagottálaččat 
mearkkašahtti vistti burgima, váidinvuoigatvuohta huksenlobis lea 
maiddái ealáhus-, johtolat- ja birasguovddážis.   
  
  
Vuigengáibádusáigi 
  
Vuigengáibádusa galgá dahkat 30 beaivve siste das, go lea 
ožžon mearrádusa diehtun.  
  
Vuigengáibádusa galgá doaimmahit Ohcejoga gildii mearreáiggi 
maŋimuš beaivve ovdal gielddadoaimmahaga giddaneami. Jos 
njulgengáibádus sáddejuvvo boastta mielde, galgá reivve guođđit 
bostii nu árrát, ahte boasta geargá doaimmahit dan 
njulgengáibáduseiseváldái maŋimustá njulgengáibadusáiggi 

maŋimuš beaivve ovdal Soađegili gieldda registrerenkantuvrra 
giddaneami.  
  
Gehččojuvvo, ahte mearrádusas lea ožžojuvvon diehtu čieža 
beaivve geažes das, go mearrádus lea gulahuvvon almmolaš 
gulahusain.  
  
Diehtunoažžunbeaivi ii rehkenastojuvvo vuigengáibádusáigái. Jos 
vuigengáibádusáiggi maŋimuš beaivi lea bassebeaivi, 
iehčanasvuođabeaivi, válborbeaivi, juovla- dahje 
mihcamárruohtta dahje árgalávvardat, de vuigengáibádusa oažžu 
dahkat vuosttas árgabeaivve dan maŋŋá.  
  
  
Mearrádusa diehtunaddin  
  
Mearrádus lea gulahuvvon Ohcejoga gieldda almmolaš 
diehtofierpmádagas 09.12.2025.  
  
  
Vuigengáibáduseiseváldi 
  
Eiseváldi, gosa vuigengáibádus dahkkojuvvo, lea  eallinfápmo- ja 
teknihkalaš lávdegoddi. Vuigengáibádus doaimmahuvvo:  
  
Ohcejoga gielda   
Eallinfápmo- ja teknihkalaš lávdegoddi  
PL 41, 99981 Ohcejohka  
e-boasta: kunnanvirasto@utsjoki.fi  
uksačujuhus: Doaimmahatdállu, Luossa 1a  
rabas: árgan dii. 9.00 - 15.00  
  
  
  
Vuigengáibádusa hápmi ja sisdoallu 
  
Vuigengáibádusa galgá dahkat čálalaččat. Maiddái 
elektrovnnalaš áššegirji deavdá čálalaš hámi gáibádusa.  
  
Njulgengáibádusas galgá almmuhit:  
  
- mearrádusa, masa ohcá vuigema  
- man láhkai mearrádusa galgá vuiget  
- mainna ákkain gáibida vuigema.  
  
Vuigengáibádusas galgá lassin almmuhit dahkki nama, 
ruovttugieldda, boastačujuhusa ja telefonnummira.  

Jos vuigengáibádusa sáhttá addit diehtun elektrovnnalaš diehtun, 
de bivdit almmuhit oktavuohtadiehtun maiddái e-boastačujuhusa.  
 

 


